
* ئاستی یاریی تێنسی سەرمێز بەگشتی لە كوردستان 
و عێراق چۆن دەبینی ؟

- دەتوانم بڵێم ئاس������تی یاریی تێنسی س������ەرمێز بەرەو 
لاوازب������وون دەچێت لە كوردس������تاندا، ئەمە لە كاتێكدا كە 
كوردستان لە تێنس������دا خاوەنی هەموو ئەنجامە باشەكان 
بووە و ناوبانگی هەبووە لەو یارییەدا، بەڵام چەند ساڵێك 
دەبێت لە نازناوەكان دوور كەوتووەتەوە، بۆیە ئێستاش دەڵێم 
ئاس������تی یاریی تێنسی س������ەرمێز لە كوردستاندا لاوازە و 
گرنگیشی پێ نادرێ و بە پێچەوانەوە لە باشووری عێراق 

و ناوەڕاستیش بەرەو پێش دەڕوات.
* ئەمس������اڵ ئەنجامی باشتان بە دەست هێنا، هۆكاری 

بۆچی دەگەڕێتەوە؟
- ئەمساڵ توانیم پلەی یەكەمی خولی نایابی عێراقی 
بەدەستبێنم بۆ یانەكەم و بەشداریی پاڵەوانێتییی عەرەبیشم 
كرد لە وڵاتی مەغریب كە پێش چەند رۆژێك گەڕاینەوە، 
هۆكاری ئەنجامی باشمان بۆ ئەوە دەگەڕێنمەوە یانەكەمان 

گرنگیی زۆر بە یاریی تێنسی سەرمێز دەدات.
* هێنانی یاریزانانی پیش������ەگەر تا چەند سوودی بۆ 

وەرزشی كوردستان دەبێت ؟
- هێنان������ی یاریزانان������ی پیش������گەر بێگومان ئاس������تی 
خولەكان بەرز دەكاتەوە، لە هەمان كاتیش������دا زیانێكی زۆر 
دەگەیەنێت بە یاریزانان لە رووی بەشداری نەكردنی ئەوان 
لە پاڵەوانێتییەكەش، ئەوەش كاریگەری لەسەر یاریزانەكە 

دەبێت.

هەردی عەلائەدین
یاریزانی تێنسی سەرمێز:

ئاستی ئەم یارییە 
لە كوردستان لاوازەو 

پێویستە گرنگی 
زیاتری پێبدرێت 

هەردی عەلائەدین لەدایكبووی س������اڵی 1981ی شاری 
س������لێمانییە و یەكێك لە یاریزانە هەرە بەتواناكانی كوردستان 
و عێراقە لە یاریی تێنس������ی سەرمێز كە ماوەی بیست ساڵە 
بەردەوام لەگەڵ ئەم یارییە تێكەڵ بە ژیانی یەكتری بوون. 
هەردی بۆ چەندین یانەی كوردستان و عێراق یاری كردووە، 
بەڵام ئەم ماوەیە لە یانەكانی كوردستان دابڕاوە و لە باشووری 
عێراق درێژە بە ژیانی وەرزش������ی خۆی دەدات. ئەو یاریزانە 
بۆ هەریەك لە یانەكانی )سلێمانی، برایەتی، پێشمەرگەی 

سلێمانی، س������یروانی نوێ، نەفتی وەسەت، نەجەف( 
یاری كردووە و خاوەن كۆمەڵێك دەستكەوتە لەگەڵ 

یانەكان و لە هەڵبژاردەی عێراقیش، ئێمەش لە 
دەرەفتێك چەند پرسیارێكمان ئاڕاستەی كرد.

* چی بكرێت باش������ە بۆ بەرەوپێ������ش بردنی ئەم یارییە و 
كۆسپەكانی بەردەمی چین؟

- بە بۆچوونی من تێنس������ی س������ەرمێز لەوپەڕی ئاس������ت 
بەرزیدا بوو لە كوردس������تان، بەڵام بەهۆی پشتگوێخستنی 
یانەكان ئەو ئەنجامە باش������انە دووركەوتەوە لە كوردس������تان، 
بۆیە داوا لە هەموو یانەكان دەكەم كە یاریی تێنسی سەرمێز 
پشتگوێ نەخەن، لە هەمان كاتدا قوتابخانەیەكی فێركاری 

دروست بكرێت تاكو ئەم یارییە بەرەو پێش بڕوات.
* بۆچی ئێس������تا ناتبینین لە یانەكانی كوردستان یاری 

بكەیت؟
-  بەردەوام������م و ل������ە خزمەتكردن و لە بەدەس������تهێنانی 
ئەنجام������ی باش دانەبڕاوم لە یانەكان و ئەمس������اڵیش پلەی 
یەكەمم بەدەستهێناوە بەڵام لە یانە كوردییەكان تەنیا ئەوەیە 

دووركەوتوومەتەوە. 
* بڕیارت ن������ەداوە قوتابخانەیەك������ی پێگەیاندنی یاریی 

تێنسی سەرمێز لە شاری سلێمانی بكەنەوە ؟
-من ئەگەر لە توانامدا بێ������ت، دەیكەم، بەڵام ئەم بڕیارە 
دراوە كە قوتابخانەیەكی فێركاری بكرێتەوە لە ش������ارەكەمان 
كە جێگەی دڵخۆشییە و هیوادارم بە باشی بەڕێوە بچێت و 
خزمەتكردن بێت بۆ شاری سلێمانی، نەك خزمەتكردن بێت 
بە یانەیەك، چونكە ئەوە قوتابخانەیە بۆ ش������اری سلێمانی 

بڕیاردراوە، نەك بۆ یانەیە.
* كێشەوگرفتی س������ەرەكیتان لە یاریی تێنسی سەرمێز 

چییە؟
- كێشەو گرفت زۆرن، خزمەت نەكردن بەم یارییە لەلایەن 
بەرپرس������یارانی تێنس������ی س������ەرمێزەوە و كاركردن تەنیا بۆ 

بەرژەوەندیی خۆیان كێشەی سەرەكین.
* بەرنامەت بۆ داهاتووی خۆت چییە ؟

- بەرنامەم زۆرە ئەگەر خوای گ������ەورە تەمەنمان بدات، 

پارێزگاری كردن لەو ئەنجامانەی كە بەدەس������تم هێناون و 
خزمەتكردنی ئەم یارییە لە شاری سلێمانی خۆشەویست.

* بیرت لە كاری راهێنەرایەتی نەكردۆتەوە؟
- بەدڵنیایی������ەوە بیرم لێ كردۆتەوە، ئەگەر رێگەمان بدەن 
و خزمەتمان بكەن، منیش حەز بە خزمەتكردنی ش������ارەكەم 

دەكەم.
* بۆچ������ی زوو زوو یانەكەی خۆت دەگۆڕیت، هۆكاری 

چییە، ئایا بۆ پارە پەیدا كردنەـ یاخود بۆ شتی دیكەیە؟
- ئەگ������ەر راس������تگۆیانە بدوێم، وەرزش������كردن لە جیهاندا 
ئیشكردنە ئەو راس������تییەش روون و ئاشكرایە، من گرنگ 
ئەوەی������ە وەرزش دەكەم، ئیتر لە ه������ەر جێگەیەك بێت و هەر 
یانەیەك بێت، گرنگ نییە، شانازیش دەكەم كە خزمەتێكی 
زۆری شاری سلێمانی و یانەی سلێمانیم كردووە و ساڵانێكی 
دوور و درێ������ژ خزمەتم كردووە، رێ������زم بۆ هەموو ئەندامانی 

دەستەی یانەكەش هەیە.
* باشترین ئەنجامەكانت وەكو یاریزان چی بوون؟

- خاوەنی چەندین مەدالیای زێڕ و زیو و برۆنزیم لەگەڵ 
چەندین ئەنجامی پلەی یەكەم لەس������ەر ئاس������تی عێراق و 

كوردستان لەگەڵ یانەكان و هەڵبژاردەی عێراقی.
* ئێس������تا لەگەڵ هەڵبژاردەی عێ������راق نابیندرێیت ئایا 

بەردەوامی یان دوورخرایتەوە؟
- بەدڵنیایی������ەوە بەردەوامم لەگەڵ هەڵبژاردەی عێراق، لە 
كۆتایی پاڵاوتنی یاریزانان ب������ۆ هەڵبژاردەی عێراق توانیم 

پارێزگاری لە شوێنی خۆم بكەم .
* ئەگەر لە كۆتایی شتێكت مابێت؟

- دەستخۆش������ی لە گۆڤاری گوڵانی خۆشەویست دەكەم 
كە بەردەوام هاوكارمانن بۆ ناس������اندنی یاریزانان وسوپاسی 
هەموو ئەو كەس������انەش دەكەم كە رۆژێك لە رۆژان دەستیان 

گرتووم.

دوای ئەوەی دادگای وەرزشی ناسراو بە تاس بڕیاری 
یەكێتی تۆپی پێی نێودەوڵەتی بەسەر یانەی بەرشلۆنەدا 
سەپاند كە بۆ ماوەی دوو وەزری گواستنەوەی یاریزانان 
لەس������ەر یەك ناتوانێت هیچ گرێبەستێك ئەنجام بدات، 
لە بەرامبەردا یانەی بەرش������لۆنە ب������ە توندی وەڵامی 
ئەو بڕیارەی دادگای وەرزش������ی دایەوە و بە بڕیارێكی 
نەگونج������اوی دانا كە تیایدا ئامانج تەنیا س������ەپاندنی 
رۆژنامەی  بەرش������لۆنە.لەمبارەیەوە  بەس������ەر  س������زایە 
ئەلمۆندۆ دیپۆرتیڤۆی وەرزش������ی نزی������ك لە یانەكەی 
هەرێمی كەتەلۆنیا بەیاننامەی بەرشلۆنەی بڵاوكردەوە 
كە تیایدا هاتووە ئەو پرسە زیاتر پەرەدەسێنێ و پەنا بۆ 
دادگای فیدراڵی سویس������ڕا دەبات، چونكە ئەو بڕیارە 

بەرشـــلۆنە بە بڕیاری دادگــــــــــــــــــــــــــــای وەرزشی رازی نییە

كاڤانی لەیانەی 
ئەرسناڵ نزیك دەبێتەوە

رۆژنامەی ئەكسپریسی ئینگلیزی دووپاتیكردۆتەوە یانەی ئەرسناڵ نزیكترین تیپە كە بتوانێت 
گرێبەست لەگەڵ یاریزانی ئۆروگوایی و هێرشبەری یانەی پاریس سان جێرمان ئەدینسۆن كاڤانی 

ئەنجام بدات لەماوەی گواستنەوەی زستانە. هەروەها رۆژنامەی ناوبراو ئاماژەی بەو 
زانیارییانە داوە كە باس لە دوورخستنەوەی یاریزانی ناوبراو دەكات لە ماوەی 

ئامادەكاریی زستانەی پاریس سان جێرمان و كردنەوەی دەرگای گواستنەوە 
لەلایەن كارگێڕی یانەی ناوبراو بۆ فرۆشتنی یاریزان ئەدینسۆن 

كاڤانی لەوەرزی گواستنەوەی زستانە لەمانگی كانوونی دووەم.
هەروەها رۆژنامەی ئەكسپریس ئاماژەی بۆ ئەوە كردووە یانەی 

ئەرسناڵ نزیكترین یانەیە بۆ بەدەستهێنانی تواناكانی ئەو 
هێرشبەرە و بەهۆیەوە گرێبەستێكی باشی پێشكەش كردووە 

بۆ پتەوكردنی هێڵی هێرشبردن. ئەمە لەكاتێكدایە 
بەڕێوەبەری هونەریی تیپی ئەرسناڵ ئەرسین فینگەر 
لە پێشتردا دووپاتی كردبۆوە ئەو هەواڵانە دوورن 
لە راستییەوە كە باس لە هێنانی هێرشبەری 

پاریس سان جێرمان دەكەن. 

لاپۆرتا بەڵێنی هێنانەوەی 
گواردیۆلا بۆ بەرشلۆنە دەدات

س������ەرۆكی پێشووی یانەی بەرش������لۆنە خوان لاپۆرتا هەوڵ و كۆششی 
خستۆتەگەڕ بۆ گەڕانەوەی بەڕێوەبەری هونەریی پێشووی یانەكە 

و راهێنەری ئێستای بایرەن میونشن پیب گواردیۆلا. 
 رۆژنامەی س������پۆرت ئاماژەی بۆ ئ������ەوە كردووە لاپۆرتا 
گرنگتری������ن ئەو كارەی خس������تۆتیە س������ەرووی بەرنامەی 
خۆی لە ئەگەری هەڵبژاردنی بۆ سەرۆكایەتی بەرشلۆنە 
گەڕان������ەوەی هیوایە ب������ۆ یانەی بەرش������لۆنە، ئەویش بە 
گەڕان������ەوەی گواردیۆلا بۆ س������ەركردایەتیكردنی تیپەكە. 
ئەمەو پێش������بینی دەكرێ������ت هەڵبژاردنی س������ەرۆكایەتی 
لەنێو تیپی بەرش������لۆنە لە 2016 ئەنجام بدرێت و لاپۆرتا 
س������ەرلەنوێ ببێتەوە س������ەرۆكی یانەی بەرش������لۆنە و دواتر 

گواردیۆلا بگەڕێنێتەوە راهێنەرایەتی تیپەكەی، چونكە 
ئەم كارە یەكێكە ل������ە بژاردە بەهێزەكانی لاپۆرتا بۆ 

بردنەوەی سەرۆكایەتی یانەی بەرشلۆنە.

گونجاو نییە، بەڵكو تەنیا ئامانج لەم بڕیارە سەپاندنی 
سزایە بەسەر یانەكە لە كاتێكی هەستیار كە لەگەڵ 
پاراس������تنی ئامانجەكانی یانەكە نییە كە كۆشش������ی 
بۆ دەكات. هەروەها ل������ە بەیاننامەكەدا ئاماژەی بۆ 
ئەوە كراوە كە بەرش������لۆنە نموونەیەك������ی بەرچاوە لە 
پێشكەش������كردن و گرنگیدان و چاودێریكردنی سەدان 
منداڵ و پێگەیاندنی خاوەن بەهرەكان و گەیاندنیان بە 
لوتكە، بۆیە ئەم بڕیارە جێی هەڵوەستە لەسەر كردنەوە 
و كاردانەوەی جیای لێدەكەوێتەوە و یانەی بەرشلۆنە 
سەرجەم رێوشوێنە یاساییەكان دەگرێتەبەر لەوانە پەنا 
بردن بۆ دادگای فیدراڵی لە سویس������ڕا بە مەبەستی 

هەڵوەشاندنەوەی بڕیارەكە.

بەرشـــلۆنە بە بڕیاری دادگــــــــــــــــــــــــــــای وەرزشی رازی نییە

